
  
 
 
 

 
MOʻOLELO HĀLĀWAI NO KE KOMIKINA HOʻOLAULEʻA HANA NOʻEAU A 

MOʻOMEHEU PĀKĪPIKA 13 
 
 POʻAKAHI, 23 IANUALI, 2023, MA KA 3:00 ʻAUI  
 

MA KA POLOKOLAMU KELEKAʻAʻIKE ZOOM:  
HĀLĀWAI WIKIŌ/ʻAUKIŌ 

 
Lālā Komikina Hōʻea: 
 Kalani Kaʻanāʻanā - Keʻena Kuleana Hoʻokipa o Hawaiʻi (HTA) 
 Maenette Ah Nee-Benham - Koho ‘Ia E Ke Kia‘āina 
 Sylvia Hussey - Keʻena Kuleana Hawaiʻi (hōʻea i ka 3:27 ʻaui/Haʻalele i ka 3:42 ʻaui) 
 Jarrett Keohokālole - ʻAha Kenekoa o Hawaiʻi 
 Jamie Lum - Keʻena Hoʻomohala Waiwai a Hoʻokipa (DBEDT) 
 Richard Onishi - ʻAha Lunamakaʻāinana o Hawaiʻi (hōʻea i ka 3:17 ʻaui.) 
 Kehaulani Puʻu - Ke Kūlanakauhale a Kalana o Honolulu 

 
Nā Hoa Kipa: 
 Micah ‘Ākau - Keʻena Kuleana Hoʻokipa o Hawaiʻi 
 Maka Casson-Fisher - Keʻena Kuleana Hoʻokipa o Hawaiʻi 
 Eric Chang - Kaiaulu 
 Irina De La Torre - Keʻena Kuleana Hoʻokipa o Hawaiʻi 
 Lynn Martin Graton - Kaiaulu 
 Kealiʻi Haverly - Kaiaulu 
 Monte McComber - Lālā Komikina Kākoʻo i ka CPAC 
 Ngahiraka Mason - Kaiaulu 
 Keala Patterson - Keʻena o ke Kiaʻāina 
 Aaron Salā - Luna Hoʻolauleʻa 
 Mālia Sanders - ʻAhahui Hoʻokipa ʻŌiwi Hawaiʻi 
 Kaʻiulani Spencer - ʻAhahui Hoʻokipa ʻŌiwi Hawaiʻi 
 Pris Texeira - Kaiaulu 

 
Nā Limahana: 
 Elise Amemiya - Loio Kuhina 
 Timothy Tiu - DBEDT 
 Scott Tome - DBEDT 
 Marlene Hiraoka - DBEDT 

 
Nā Mihi: 
 Snowbird Bento - Kaiaulu 
 Mapuana de Silva - Kaiaulu 

HOʻOMAKA 
Ua hoʻomaka ka Luna Hoʻomalu Kaʻanāʻanā i ka hālāwai i ka 3:07 ʻaui. Ua mahalo a aloha ʻo ia 
i ka poʻe kau Zoom me ka huli ʻana iā Mika Casson-Fisher nāna i wehe i ka papa hana mai ke 
Keʻena Kuleana Hoʻokipa o Hawaiʻi. Ua kono ʻo Mika Maka Casson-Fisher i ka poʻe hōʻea e oli 
iā Nā ʻAumākua (i hakuloli ʻia mai Hawaiian Antiquities na David Malo) me ka hoʻopuka ʻana i 
ka māhele e hoʻopihapiha ai i ka inoa o kou hui.  
 
Ua mahalo ka Luna Hoʻomalu iā Mika Casson-Fisher no ka wehena me ka mālama pū i ke 
kikolā o nā lālā komikina i hōʻea penei: ka Luna Hoʻomalu Kaʻanāʻanā, Mike Ah Nee-Benham, 
Mika Keohokālole, Mike Lum, a me Mike Puʻu. Ua hoʻokuʻu ʻia ʻo Mike Bento, Mike Hussey, 
Mike de Silva, a me Mika Onishi. 
 
ʻŌLELO HŌʻIKE A KA LEHULEHU 
Ua kono ka Luna Hoʻomalu i nā lālā o ke kaiaulu nui ākea e hāpai manaʻo no nā kumumanaʻo. 
No ka ʻole, hoʻomau akula ʻo ia i nā kumumanaʻo. 
 
ʻĀPONO I KA MOʻOLELO HĀLĀWAI 5 KEKEMAPA 2022  
Ua kākaʻahi ʻia akula ka moʻolelo hālāwai 5 Kekemapa, 2022, me ka nānā pū ʻia e nā Lālā 
Komikina. Ua nīnau ka Luna Hoʻomalu inā he manaʻo a hoʻoponopono paha i ka moʻolelo. No 
ka ʻole, ua noi ʻo ia e hāpai ʻia ke noi i hoʻokō ʻia e Mike Ah Nee-Benham, a i kākoʻo ʻia e Mike 
Puʻu. Ua mālama ʻia ke koho pāloka ma ke kikolā a penei nā Lālā Komikina i ʻāpono i ke noi e 
ʻāpono i ka moʻolelo hālāwai 5 Kekemapa, 2022: :  ka Luna Hoʻomalu Kaʻanāʻanā, Mike Ah 
Nee-Benham, Mika Keohokālole, Mike Lum, a me Mike Puʻu. Ua ʻāpono ʻia ka moʻolelo 
hālāwai 5 Kekemapa, 2022, me ia nō. 
 
KA NŪ HOU NO NĀ WĀ HUI I ʻĀPONO ʻIA, ME KA HAHAI PONO ʻANA I KE 
KĀNĀWAI 103, KE KAU KĀNĀWAI O HAWAIʻI 2021 
Ua hōʻike ka Luna Hoʻomalu no ka hālāwai ʻana o ke Kōmike Hoʻokele ma ka 9 Ianuali, 2023, 
ma ka 1:00 ʻaui., a na Mike Ah Nee-Benham e hōʻike i ka moʻolelo. 
 
Ua noi ka Luna Hoʻomalu e hoʻolohe ʻia ka moʻolelo Kōmike Hoʻokele ma mua o ka moʻolelo 
Luna Hoʻokele Hoʻolauleʻa, a no laila kona hoʻokake ʻana i nā kumumanaʻo mai ke kaʻina paʻa 
mua no kēia hālāwai. Ua aʻoaʻo pū ʻo Mike Ah Nee-Benham, e pono paha ʻo ia e haʻalele koke i 
ka hālāwai, a ua noi ʻo ia e ʻae iā ia e hōʻikeʻike mua. Ua hoʻomaopopo ka Luna Hoʻomalu i nā 
lālā o ke kaiaulu nui ākea no ka hiki ke hōʻike manaʻo no kekahi kumumanaʻo ma hope o ka 
hōʻike a kūkā ʻia o ke kumumanaʻo e ke Komikina.  
 
KA HŌʻIKEʻIKE, KŪKĀKŪKĀ, A ME KA HANA PILI I KA NŪHOU MAI KE 
KŌMIKE PAPA LUNA HOʻOKELE 
Ua hoʻolilo ka Luna Hoʻomalu Kaʻanāʻanā i kāna māhele iā Mike Ah Nee-Benham nāna i 
alakaʻi. 
 
Ua hōʻoia hou ʻo Mike Ah Nee-Benham no ka hālāwai ʻana o ke Kōmike Hoʻokele ma ka 9 
Ianuali, 2023. Ua wehewehe ʻo ia, he nūhou hou aku mai ka wā mai i mālama ʻia ai ka hālāwai 
Kōmike Hoʻokele. E hōʻike mua ʻo Mike Ah Nee-Benham i ka nūhou a laila kona kūkā ʻana i nā 
kumuhana hoʻokele. E helu ʻia ka nui o kāna nūhou e hōʻike ana ma ka moʻolelo Luna Hoʻokele 

Hoʻolauleʻa. Ua wehewehe ʻo Mike Ah Nee-Benham i nā Lālā Komikina no ka nūhou a ke 
Kōmike Hoʻokele i hana pū ai me ka Luna Hoʻokele Hoʻolauleʻa penei: 
 

• ʻAʻole pono e loaʻa ke kono kūhelu i nā lāhui Pākīpika mai ke Keʻena o ke Kiaʻāina ma 
ka ʻaoʻao o Hawaiʻi. Ua hoʻouna ʻia he noi i ke Kiaʻāina Green nāna i pane ma ka 26 
Kekemapa, 2022, e hōʻike ana i kona kākoʻo. Mahalo iā Mika Onishi i ke kākoʻo ma kēia 
kumuhana. 

• Ua hoʻomohala ʻia ke kahuapaʻa Hoʻolauleʻa na nā haumāna o Ke Kulanui o Hawaiʻi — 
ʻEwa ma o ka papa hana Academy for Creative Media. Ua kō kēia hana a he hoʻolaha ʻia 
mai koe. E hōʻike ka Luna Hoʻokele Hoʻolauleʻa i ka ʻike hou aku ma kāna moʻolelo. 

• Ua nānā ʻia nā palapala hokona a lako hōʻaiʻē; pono naʻe e hōʻano hou ʻia a hakulau hou 
ʻia e pono ai nā kumuwaiwai e kō ai. 

• He mau mea hāʻawi kālā manawaleʻa ma ke kaiaulu, ke noi nei naʻe lākou he likiki 
hōʻike ʻauhau. He koina ka hui kū i ka ʻauhau ʻole i mea e hiki ai i nā mea hāʻawi kālā 
manawaleʻa ke hāʻawi kālā i ka Hoʻolauleʻa; pono naʻe e loaʻa he waihona i ke Komikina 
e hiki ai ke ʻae i ia kālā. E wehewehe ka Luna Hoʻokele Hoʻolauleʻa no ka hāʻawi kālā 
manawaleʻa āna e paʻu ana. 

• Ua hoʻomaka ka Luna Hoʻokele Hoʻolauleʻa e hoʻolālā ma Kekemapa no nā lā 13-17 o 
Malaki, 2023, no ka huakaʻi a The Pacific Community (SPC) mai Kekemapa mai. E 
hōʻike ka Luna Hoʻokele i ke Komikina no ka hale noho a me kahi hālāwai o ka East 
West Center, ke alakau, meaʻai, a me nā mea ʻē aʻe ma kāna kumumanaʻo. 
 

ʻO ke kumuhana a ke Kōmike Hoʻokele e makemake ana e hāpai i ke Komikina piha i kēia lā ka 
ʻimi ʻana he hoa kākoʻo kālā no ka mea nui ʻo ka ʻae i ke kālā, hoʻolilo kālā, a me ka hōʻike 
moʻolelo no ke kālā loaʻa mai. I mea e akāka ai, ua noi ʻo Mike Ah Nee-Benham iā Mike 
Amemiya e hāpai manaʻo kekahi no kēia kūkā ʻana. Ua hālāwai ke Kōmike Hoʻokele me Mike 
Amemiya, a ma hope o ka nānā nui ʻana i ke Kānāwai 104, SLC 2017, ua hui ʻo ia me Mike 
Hussey a me Mike Ah Nee-Benham me ka hōʻike iā lāua, ʻaʻohe mana o ke Komikina ma ka 
ʻimi ʻana he hoa kākoʻo kālā. No ka paʻa o ke Komikina ma ka ʻōnaehana i ke Keʻena Pāʻoihana, 
Hoʻomohala ʻOihala Hoʻokele Waiwai, a ʻOihana Hoʻokipa, no ke Keʻena Pāʻoihana, 
Hoʻomohala ʻOihala Hoʻokele Waiwai, a ʻOihana Hoʻokipa ke kuleana ʻo ka ʻimi he hoa kākoʻo 
nāna e ʻae i ke kālā, hoʻokō ʻaelike hana, a pēlā aku. I mea e holomua ai, e pono ke Kōmike 
Hoʻokele e hana pū me ke Keʻena Pāʻoihana, Hoʻomohala ʻOihala Hoʻokele Waiwai, a ʻOihana 
Hoʻokipa ma ka ʻimi he mea mālama hoʻolauleʻa e kaʻa ai ke kuleana ʻo ka hoʻoulu kālā, 
hoʻolālā, hoʻopuka, a hoʻokele ʻana i ka Hoʻolauleʻa, ʻo ia pū ka hoʻolilo kālā, a pēlā aku. 
 
Ua noi ʻo Mike Ah Nee-Benham e ʻimi ke Komikina he hoa hōʻaelike ʻia no ka hoʻolālā, 
hoʻomohala papa hana, a me ka hoʻokele a hoʻokō ʻana i ka Hoʻolauleʻa, a pēlā pū hoʻi ka 
lawelawe kālā i pili i ka ʻae a hoʻolilo kālā. Ua noi ʻo ia e hoʻāmana ʻia ke Keʻena Pāʻoihana, 
Hoʻomohala ʻOihana Hoʻokele Waiwai, a ʻOihana Hoʻokipa e ʻimi i kekahi mea nāna e hoʻokele 
a lawelawe kālā no ka Hoʻolauleʻa ma ka hoʻokahi Hoʻokūkū Noi Kālā. Ua hāpai ʻo Mike Ah 
Nee-Benham i noi e hoʻāmana ke Komikina Hoʻolauleʻa Hana Noʻeau a Moʻomeheu Pākīpika 
13 i ke Keʻena Pāʻoihana, Hoʻomohala ʻOihana Hoʻokele Waiwai, a ʻOihana Hoʻokipa i ka ʻimi 
he hoa hōʻaelike ʻia nāna e hoʻomohala papa hana, hoʻolālā, a hoʻokele a lawelaw kālā no ka 

Hoʻolauleʻa. Ua kākoʻo ʻo Mike Lum i ke noi. Ua noi ka Luna Hoʻomalu e kūkā ʻia ke 
kumuhana.  
 
A i kēia, ʻo ka Mea Mālama Hoʻolauleʻa ka mea e hoʻohana ʻia ana no kēia kūlana. Ua hōʻike ʻo 
Mike Puʻu, pono e hoʻokō ʻia ka ʻaelike no kēia kūlana a ka Luna Hoʻokele Hoʻolauleʻa e 
ʻauamo ana, aia ana naʻe ka ʻae kālā ma kekahi papa helu kuleana. Ua hoʻākāka hou aku ʻo Mike 
Amemiya, ʻaʻohe mana o ke Komikina ma ka hoʻokumu ʻaelike a hoʻolaha Hoʻokūkū Noi Kālā, 
a pēlā aku. ʻO ka mana hoʻokele, ma kona manaʻo, ka loaʻa o ke kākoʻo hoʻokele mai ke Keʻena 
Pāʻoihana, Hoʻomohala ʻOihana Hoʻokele Waiwai, a ʻOihana Hoʻokipa. Mai ke Keʻena 
Pāʻoihana, Hoʻomohala ʻOihana Hoʻokele Waiwai, a ʻOihana Hoʻokipa ka Hoʻokūkū Noi Kālā e 
hoʻolaha ʻia ana, a i ʻole paha, ke kālā i hāʻawi ʻia i ke Keʻena Pāʻoihana, Hoʻomohala ʻOihana 
Hoʻokele Waiwai, a ʻOihana Hoʻokipa no ke kākoʻo hoʻokele, no ka mea, ʻo ia ka hui i paʻa ai 
ke Komikina. Ua wehewehe ʻia ka mana i hāʻawi ʻia i ke Komikina ma ke Kau Kānāwai ma kahi 
o ka Hawaiʻi Revised Statutes. Kaupalena ʻia ke kuleana o ke Komikina a ʻaʻohe ona mana ma 
ka hōʻaelike aku. 
 
Ua komo ʻo Mike Hussey i ka hālāwai i ka 3:27, a ua wehewehe ʻo Mike Ah Nee-Benham iā ia i 
ke kumuhana kūkā a ke Komikina a me ke noi i hāpai ʻia aʻe. 
 
Ua hōʻoia ka Luna Hoʻomalu i ka pololei o ko Mike Puʻu hoʻomaopopo ʻana me ka pākuʻi pū e 
pono e helu ʻia ka lawelawe kālā ma ke kuleana o ka Mea Mālama Hoʻolauleʻa. Ua hōʻike ka 
Luna Hoʻomalu no ka hāʻawi manawaleʻa ʻana o kekahi mea hāʻawi manawaleʻa he $250,000 i 
ka Hoʻolauleʻa, a e hoʻokomo ʻia ia kālā ma ka waihona kālā paʻa ma ke Keʻena Pāʻoihana, 
Hoʻomohala ʻOihana Hoʻokele Waiwai, a ʻOihana Hoʻokipa no kēia hoʻopaʻa ʻana. Ua 
wehewehe ʻo Mike Ah Nee-Benham i nā Lālā Komikina, ʻo kekahi māhele o kēia kūlana ke koi 
ʻia o ka Mea Mālama Hoʻolauleʻa e hoʻoulu kālā no ka Hoʻolauleʻa. 
 
Ua hōʻoia ka Luna Hoʻomalu i ke noi no ko ke Keʻena Pāʻoihana, Hoʻomohala ʻOihana 
Hoʻokele Waiwai, a ʻOihana Hoʻokipa mālama ʻana i ka hoʻopaʻa ʻia o ka Mea Mālama 
Hoʻolauleʻa. ʻO ke kuleana o ke Kōmike Hoʻokele ka hana pū ʻana me ke Keʻena Pāʻoihana, 
Hoʻomohala ʻOihana Hoʻokele Waiwai, a ʻOihana Hoʻokipa a me nā hoa kākoʻo ma kēia 
ʻōnaehana. Ua hōʻike ʻo Mike Lum i kona mahalo i ke noi me ka hōʻike i nā Lālā Komikina no 
ka hoʻomaka ʻole ʻana o ke Keʻena Pāʻoihana, Hoʻomohala ʻOihana Hoʻokele Waiwai, a 
ʻOihana Hoʻokipa mai kinohi no ka paʻa mua o kekahi kāmua Hoʻokūkū Noi Kālā he mau 
makahiki aku nei i ka wā a ka mokuʻāina e hoʻomākaukau ana no ka hoʻokō i ka Hoʻolauleʻa i ka 
MH 2020. Ua hōʻoia ʻo Mike Lum i nā Lālā Komikina no ka loaʻa o nā wahi e hoʻoikaika ʻia ma 
ka papa helu kuleana, a ma ke kākoʻo o ke Kōmike Hoʻokele, e ʻoi aku ana ka ikaika o ka 
Hoʻokūkū Noi Kālā. 
 
Ua nīnau ʻo Mike Puʻu no ke kūlana o ka Luna Hoʻokele Hoʻolauleʻa. Ua hōʻike ʻo Mike Ah 
Nee-Benham, ke hana manawaleʻa nei ʻo Mika Salā ʻo ia ka Luna Hoʻokele Hoʻolauleʻa. Hōʻike 
ʻo Mike Amemiya, pōmaikaʻi ke Komikina i ko Mika Salā kōkua ʻana ma ia ʻano. 
 
Ua hōʻike ka Luna Hoʻomalu no ka hiki i nā kānaka like ʻole ke hoʻouna piki no kēia hoʻopaʻa 
ʻana. Ua nīnau ka Luna Hoʻomalu inā he nīnau hou aku. No ka ʻole, ua noi ʻia ke koho pāloka 
ma ke kikolā a penei nā Lālā Komikina e ʻāpono ana i ke noi e hoʻāmana i ke Keʻena Pāʻoihana, 



Moʻolelo Hālāwai o ke Kōmike no ka Hoʻolauleʻa Noʻeau a Moʻomeheu Pākīpika 13 
Pōʻakahi, 23 Ianuali, 2023, hola 3:00 ʻaui  
ʻAo ʻao 5 o 7 
 
Hoʻomohala ʻOihana Hoʻokele Waiwai, a ʻOihana Hoʻokipa e ʻimi he hui hoʻokele a lawelawe 
kālā no ka Hoʻolauleʻa Hana Noʻeau a Moʻomeheu Pākīpika 13: ka Luna Hoʻomalu Kaʻanāʻanā, 
Mike Ah Nee-Benham, Mike Hussey, Mika Keohokālole, Mike Lum, a me Mike Pu‘u. Ua 
ʻāpono piha ʻia ke noi e hoʻāmana ana i ke Keʻena Pāʻoihana, Hoʻomohala ʻOihana Hoʻokele 
Waiwai, a ʻOihana Hoʻokipa no ka hoʻopaʻa ʻana. Ua hōʻike ʻo Mike Ah Nee-Benham, nāna e 
hōʻoia me ka Luna Hoʻomalu no kekahi keʻehina o kēia ʻōnaehana. 
 
KA HŌʻIKEʻIKE, KE KŪKĀKŪKĀ, A ME KA HANA PILI I KA PALAPALA HŌʻIKE 
A KA LUNA HOʻOLAULEʻA 
Ua noi ka Luna Hoʻomalu i ka Luna Hoʻokele Hoʻolauleʻa Salā e hōʻike i kāna moʻolelo. Ua 
hōʻike ka Luna Hoʻokele Hoʻolauleʻa i kāna moʻolelo penei:  
 
Nūhou no ka hana pū ʻana me ka SPC: 
Ua hai ʻia ʻo Mike Letila Mitchell, a he aʻoaʻo nui a mea kākau ʻo ia o ka Puke Kuhikuhi 
Hoʻolauleʻa Hana Noʻeau a Moʻomeheu Pākīpika. E hālāwai kū pule ana ka Luna Hoʻokele 
Hoʻolauleʻa me ia. Hōʻike ka Luna Hoʻokele Hoʻolauleʻa, he kōkua nui ʻo ia, e like ala me 
Frances a me Luisa i komo ma ia kūlana ma mua ona. Ua mahalo pū ʻo ia iā Mika Onishi i ka 
mālama i ka hoʻolauna me Mike Brooke Wilson a me Mike Erin Matsui o ke Keʻena o ke 
Kiaʻāina. He hoʻopuka ʻia mai koe o ka leka kono o ke Keʻena o ke Kiaʻāina i nā kauʻāina 
Pākīpika. Ua mahalo ʻo ia iā Mike Keala Patterson o ke Keʻena o ke Kiaʻāina i ka hōʻea i ka 
hālāwai o kēia lā. 
 
Nūhou no ka Hālāwai Kōmike no ka Pāheona a Moʻomeheu Pākīpika (CPAC) 
Ua hōʻike ka Luna Hoʻokele Hoʻolauleʻa i ke kino a papa hana no ka hālāwai o nā 13-17 Malaki, 
2023. Ua hōʻike ʻo ia i ke Komikina no ke kuleana o ke kauʻāina nāna e hoʻokipa ma luna o ke 
alakau, ʻaina kakahiaka, ʻaina awakea, a me nā lilo wahi. Ua hōʻike ka Luna Hoʻokele 
Hoʻolauleʻa, i nā lā 12-13 Malaki e hōʻea ai nā ʻelele i Honolulu. Ma nā lā 13-15, e mālama ʻia 
nā hālāwai a laila ka ʻaina awakea a kipa wahi i ʻāpono mua ʻia e ke Komikina. Ma ka 15 
Malaki, ma hope o ke kipa pōkole ʻana i Ke Kulanui o Hawaiʻi ma ʻEwa, e kipa ana ka hui i ke 
Kikowaena Moʻomeheu Pākīpika. Ua hoʻomau ka Luna Hoʻokele Hoʻolauleʻa ma ka hōʻike no 
ka mālama ʻia o kekahi hanana ahiahi i hoʻolālā ʻia ma Lincoln Hall, East West Center (EWC). 
Ke hoʻolaukaʻi ʻia nei ka wahi e Mika Eric Chang o ka EWC, a hōʻike ka Luna Hoʻokele 
Hoʻolauleʻa i kona mahalo i kona kōkua. Eia hou, ke hana pololei nei ʻo Mika Burton White, ka 
manakia hale o ka EWC, me ka SPC no ka unuhi kūpono, nā pono ʻenehana, a pēlā aku, ʻo nā 
mea e pono ai. ua hōʻike ka Luna Hoʻokele Hoʻolauleʻa, e kōkua ka EWC ma ka lilo wahi, a e 
noho nā ʻelele ma Lincoln Hall ma ke noi a ka SPC. ʻAʻole i paʻa ka papa kumumanaʻo a kino, e 
hana pū naʻe ka Luna Hoʻokele Hoʻolauleʻa me ke Kōmike Hoʻokele a me ke Kōmike Wahi ma 
ka hoʻolālā i nā mea lāliʻi. Ua noi ʻia ka Luna Hoʻokele Hoʻolauleʻa e ka Luna Hoʻomalu e ʻimi 
he ʻekolu piki no ka meaʻai a alakau. Ua aʻoaʻo ka Luna Hoʻomalu e holo pololei nā piki i ke 
Keʻena Pāʻoihana, Hoʻomohala ʻOihana Hoʻokele Waiwai, a ʻOihana Hoʻokipa no ka hoʻolilo 
kālā mai ka waihona kālā. Ua mahalo ka Luna Hoʻomalu i ka Luna Hoʻokele Hoʻolauleʻa i ka 
loaʻa o nā piki. 
 
Nūhou no nā pila pili i ka Hoʻolauleʻa Hana Noʻeau a Moʻomeheu Pākīpika 
ʻElua pila i hoʻolauna ʻia, SB449 a me HB394. Ua hoʻomaka ka Hale o nā ʻElele e ʻae i ka 
manaʻo hāpai. He hoʻoponopono kālā nā pila ʻelua i ke Keʻena Pāʻoihana, Hoʻomohala ʻOihana 

Hoʻokele Waiwai, a ʻOihana Hoʻokipa. E hoʻouna ʻia ke kālā e hoʻoponopono ʻia i ke Keʻena 
Pāʻoihana, Hoʻomohala ʻOihana Hoʻokele Waiwai, a ʻOihana Hoʻokipa. E hoʻomau ka Luna 
Hoʻokele Hoʻolauleʻa ma ka hōʻoia i ke kaʻa o ka ʻike i ka poʻe a pau no ke kūlana o ia mau pila 
ʻelua. Ua hōʻike pū ʻo ia i ka loaʻa o nā manaʻo maikaʻi ia iā mai nā ʻelele kau kānāwai. 
 
Nūhou Kūloko: 
E like me ka mea i hāpai mua ʻia, he makakoho ka leka kono mai ke Kiaʻāina Green. Ke hana pū 
nei ʻo ia ma luna o ka leka mai nā ʻelele ʻAhaʻōlelo. ʻO kekahi ʻike e nele ana ka ʻike ʻole o nā 
ʻelele ʻAhaʻōlelo no ka Hoʻolauleʻa, a ua nīnau no ke kuleana o ʻAmelika Hui Pū ʻIa a me 
Hawaiʻi, ʻoiai, ua hoʻokumu ʻia ka Hoʻolauleʻa i ka MH 1972. 
 
Nūhou no ke Kahuapaʻa Hoʻolauleʻa: 
Aia a kō ka ʻaelike hana, hiki ke pākuʻi ʻia nā wahi i ke kahuapaʻa. Makemake ka Luna Hoʻokele 
Hoʻolauleʻa e holo ka hoʻopuka ʻia o ke kahuapaʻa me kekahi kūkala hoʻolaha kūhelu. Hauʻoli ʻo 
ia i ka ʻae i ke Komikina e noʻonoʻo i ka hoʻopuka ʻia o ke kahuapaʻa a me ka hoʻomohala ʻia o 
nā kumuwaiwai hokona. Ua ʻōlelo pū ʻo ia, e like me kā Mike Ah Nee-Benham moʻolelo no nā 
haʻawina manawaleʻa mai nā mea hāʻawi manawaleʻa, he mau ʻaelike ma ka waha kēia e kākoʻo 
ai i ka Hoʻolauleʻa. Makemake ʻo ia e hoʻokō ʻia nā mea i hoʻohiki ʻia ma ka ʻaoʻao o ka 
Hoʻolauleʻa kekahi.  
 
ʻO ia ihola ka moʻolelo Luna Hoʻokele Hoʻolauleʻa. Ua hōʻike ka Luna Hoʻomalu no ka ʻāpono 
ʻana o ke Komikina he noi ma kekahi hālāwai e hoʻāmana ana i ka Luna Hoʻomalu Komikina e 
hāpai manaʻo i ʻelele no ke Komikina. Ua nānā ka Luna Hoʻomalu he noi e hōʻoia ana i ka 
hoʻāmana ʻia o ka Luna Hoʻomalu e hāpai manaʻo he ʻelele no ke Komikina. He koʻikoʻi kēia 
keu hoʻi ma ka hōʻoia i kēia kuleana no ka mea nui ʻo ka hoʻouna ʻia o ka manaʻo hāpai no ʻelua 
pila i hōʻike ʻia ma ka moʻolelo Luna Hoʻokele Hoʻolauleʻa. Ua hāpai ʻo Mike Ah Nee-Benham 
i ke noi e ʻāpono, a i kākoʻo ʻia e Mika Keohokālole. Ua nīnau ka Luna Hoʻomalu inā he nīnau 
hou aku. No ka ʻole, ua noi ʻia ke koho pāloka ma ke kikolā, a penei nā Lālā Komikina e ʻāpono 
ana i ke noi e hoʻāmana i ka Luna Hoʻomalu Komikina e hāpai manaʻo he ʻelele o ke Komikina: 
ka Luna Hoʻomalu Kaʻanāʻanā, Mike Ah Nee-Benham, Mika Keohokālole, Mike Lum, Mike 
Pu‘u, a me Mika Onishi.  
 
Ma kēia māhele o ka papa kumumanaʻo, ua hōʻike ka Luna Hoʻomalu i ka haʻalele ʻana o Mike 
Hussey i ka hālāwai ma ka 3:42 ʻaui. 

 
KA HŌʻIKEʻIKE, KŪKĀKŪKĀ, A ME KA HANA PILI I KE KŌMIKE WAHI A ME 
KA NŪHOU MAI KE KŌMIKE PAPA HANA 
Ua hōʻike ka Luna Hoʻomalu no ka hālāwai ʻole ʻana o ke Kōmike Wahi a Papa Hana, a e 
hoʻopaneʻe ʻia kēia kumumanaʻo a hoʻomau aku i kekahi aku.  
 
ʻŌLELO HŌʻIKE A KA LEHULEHU 
Ua kono ka Luna Hoʻomalu i ke kaiaulu nui ākea e hāpai manaʻo hou. No ka ʻole, hoʻomau 
akula ʻo ia i nā hoʻolaha.  

NĀ HOʻOLAHA 
Ua aʻoaʻo ka Luna Hoʻomalu, ma kekahi hālāwai me ka Luna Hoʻokele o ke Keʻena Pāʻoihana, 
Hoʻomohala ʻOihana Hoʻokele Waiwai, a ʻOihana Hoʻokipa Chris Sadayasu, e lilo ke kuleana ʻo 
ke kākoʻo hoʻokele i ke Komikina mai ke Keʻena Pāʻoihana, Hoʻomohala ʻOihana Hoʻokele 
Waiwai, a ʻOihana Hoʻokipa i ke Keʻena Kuleana Hoʻokipa o Hawaiʻi. Ua mahalo ka Luna 
Hoʻomalu i nā limahana o ke Keʻena Pāʻoihana, Hoʻomohala ʻOihana Hoʻokele Waiwai, a 
ʻOihana Hoʻokipa i ke kākoʻo ma nā makahiki i hala iho nei. 
 
KA HOʻOPAʻA HĀLĀWAI – 13 PEPELUALI 2023 
E mālama ʻia kekahi hālāwai Komikina Hoʻolauleʻa Hana Noʻeau a Moʻomeheuu Pākīpika ma 
ka 13 Pepeluali, 2023, i ka 3:00 ʻaui.-5:30 ahi. He hālāwai hapahā hōʻea kino kēia e mālama ʻia 
ma ke Kikowaena Hālāwai o Hawaiʻi. Ua hōʻike ka Luna Hoʻomalu i kona ʻike i ka paʻakikī no 
Mika Keohokālole a me Mika Onishi e hōʻea ai no ka holo ʻana o ke kau ʻAhaʻōlelo. Na ka Luna 
Hoʻomalu e wehe i ka papa hana. 
 
HOʻOKUʻU 
Hoʻokuʻu ka Luna Hoʻomalu Ka‘anā‘anā i ka hālāwai i ka 3:51 ʻaui.    
 
Me ka hōʻihi,  
 
 
_______________________________   13 Pepeluali 2023 
Kalani Kaʻanāʻanā     Lā 
Luna Hoʻomalu 


